
nja sanget kesel dan djengkel. Itoe Moerni jang berbadan langsing telah diambil oleh ajahnja dan diadjak poelang ka kampoeng, dimana ia dinikahken dengen satoe chauffeur, hingga Be Liauw poenja candidaat „premier” sekarang lowong. Dengen linjapnja Sarnah, Be Liauw djadi kailangan iapoenja „tangan kanan,” maka ia tjoba berdaja aken tjari taoe dimana itoe njaie telah mengoempet. Liwat bebrapa boelan kamoedian baroelah ia dapetken Sarnah, jang tida soesah diboedjoek aken toeroet lagi padanja.

Pengharepannja Ouw Tjhoet tida kasampean, kerna Sarnah terlaloe „litjin” boeat bisa kena dililit oleh itoe badjingan. Sablonnja toeroet Ouw Tjhoet menjingkir ka tempat djaoe, ia pergi doeloe pada soedaranja di kampoeng, pada siapa ia titipken oewang dan perhiasannja, di loear taoenja Ouw Tjhoet, hingga koetika itoe pamoeda bo-pèng bawa ia menjebrang ka Zuid Sumatra, tida ada apa-apa miliknja Sarnah jang bisa didjadiken oewang. Itoe badjingan merasa kadoehoeng boekan maen kena digandoelin oleh itoe prampoean toea jang pantes djadi iboenja. Achir-achir, sasoedah berpoeloean kalih bertjektjok dengen Sarnah

